
				এই পাতাটির মুদ্রণ সংশোধন করা প্রয়োজন। 
S8° লক্ষণ-সেন ।
SAAAAAAS S AAAAA SAS A SASAAASAAA AMeMAMAMAMAMMA AeSJJMeeAee AMAS AMA SJMJAMeAAeMMSAAAAAA AAAA AAAA AAAA SAAAA S
ভাবেন, ডাকেন, আর অশ্রুজলে র্তাহার বক্ষঃস্থল প্লাবিত
হয় । এক একবার অনুশোচনা আসে । এক একবার হতাশ হইয় পড়েন । এক একবার আশায় বুক বাধিয়। বলেন,—“তুমি পাপিত্রাতা ! পাপী আমি ;—আমার মুক্তির উপায় তুমি না বিধান করিলে, তোমার পাপিত্রাতা নামের সার্থকতা থাকিবে কেন ? তাই ভরসা—তোমার চরণে অবশ্যই স্থান পাইব ।” এক একবার উচ্চ-কণ্ঠে ডাকেন,—“দয়াময় ! পতিত অধম আমি ; আমায় আশ্রয় দেও।”
শয়নে আকুল-ব্যাকুলি, স্বপনে আকুলি-ব্যাকুলি, সঙ্গীতে আকুলি-ব্যাকুলি,—জয়দেবের প্রাণ সদাই আকুলি-ব্যাকুলিপূর্ণ। তিনি কখনও দেখিতেছেন,—ঐ যেন ঠাকুর শ্যামসুন্দরবেশে তাহার হৃদয়-মন্দিরে আসিয়া আসন-পরিগ্রহ করিতেছেন ' আবার কখনও দেখিতেছেন-—“যথাযোগ্য সম্বন্ধন না করিতে পারায় ঠাকুর অন্তৰ্দ্ধান হইতেছেন। অমনি অশ্রুজলে র্তাহার বক্ষঃস্থল ভাসিয়া যাইতেছে।
কখনও মনে করিতেছেন,-“তিনি রাধাশ্যামের যুগলৰূপ দর্শন করিতেছিলেন । সহসা রাধার কুঞ্জ পরিত্যাগ করিয়া শ্যাম কুঞ্জান্তরে চলিয়া গেলেন। আর শ্রমতী শ্রীরাধা ব্যাকুল অন্তরে সহচরীগণকে জিজ্ঞাসা করিতেছেন,—”সখি ! আমি চরণে কি অপরাধ করিয়াছি যে, শ্যাম আমায় পরিত্যাগ করিয়া গেলেন ?? এই চিত্র যেই মানস-পটে অঙ্কিত হইল, জয়দেব কাদিতে কঁাদিতে ডাকিলেন,—“নাথ ! আমি চরণে কি অপরাধ করিয়াছি যে, আমায় দেখা ন দিয়া চলিয়া গেলেন ?’ কখনও বা আপনিই রাধার ভাবে বিভোর হইয়া পড়িতেছেন। গাহিতেছেন,—

